
హరివంశము








     సేయించి యాభీలజ్వాలాజ్వలితదిక్చక్రం బగు చక్రంబు సంప్రయోగనిర్వక్రం

     బుగాఁ బనిచిన.237

క. అది వోయి శత్రుదేహము, భిదురము గిరి వ్రయ్యనడుచు పెలుచన్ లీలన్

     విదళితము సేసి వ్రయ్యలు, పొదలిన నెత్తురులతోడ భువిఁ బడఁద్రోచెన్.
238

వ. ఇట్లు పౌండ్రుండు సమసిన.
239

క. చెలికాని చావు గనుఁగొని, బెలసినవగతోడఁ గినుక పెనఁగొనఁ గాశ్యుం

     డలఘుఁడు దైతేయాంతకుఁ, దలపడి బెట్టేసె దీవ్రతరవిశిఖములన్.
240

తే. మిత్రుదేహంబు నొద్దన మేదినికి మ, హోపహారమై నీమేను నొదవుఁగాక

     యనుచు శార్ఙ్గి శార్ఙ్గిచ్యుతసునిశితాస్త్ర, జాలములఁ గప్పె నతని నాభీలలీల.
241

క. క్షణమాత్రము చిత్రరణ, క్షణము ననుభవించి పిదపఁ గాశిపుఁ గమలే

     క్షణుఁడు శిరశ్ఛేదవిచ, క్షణుఁడై వీరజనయోగ్యగతులకు ననిచెన్.
242 

వ. ఇత్తెఱంగునం గాశీదేశాధీశ్వరుం ద్రుంచిన దివ్యాస్త్రంబున యతని తల తదీయ

     నగరమధ్యంబున వైపించి మఱియు మార్కొనిన మగల ననేకులం దునిమి

     తూఁటాడి విజయశ్రీసనాథుం డై యదునాథుండు క్రమ్మఱ నిజపురంబున కరిగి

     సుఖంబునం బ్రమోదించె నంత నిక్కడ.
243




శ్రీకృష్ణుఁడు సుదర్శనచక్రంబుచేఁ గాశిరాజసుతప్రేషిత యనుకృత్యం దునుముట


సీ. తండ్రి పౌండ్రునకునై దనుజారిచేత నకారణమృతి నతిక్రాంతుఁ డైనఁ

     గడుశోకవివశుఁడై కాశ్యతనూజుండు హితబుద్ధి యగుపురోహితునిచేత

     వేలిమి పుట్టింప వెస దక్షిణాగ్నియం దుద్భూతయై కృత్య యుగ్రభంగి

     నెయ్యది గర్తవ్య మెఱిఁగింపు మనవుడు యదువంశ్యుఁ డగుకృష్ణుఁ డతనివారిఁ

తే. జంపు మని పంపఁగా నేఁగెఁ జటులరోష, రక్తలోచనజ్వాలాకరాళ మైన

     తనువు మిన్నంటికొనఁ బేర్చి దనుజవైరి, యెచట నెచ్చట ననుచు నే పెసఁగమసఁగి.
244

వ. ద్వారకానివాసు లప్పిశాచి నంతంతం గని తలంకి.
245

చ. ఇది యొకఘోరరూపము సమిధలయాంతకతుల్యతీవ్రతం

     బొదలి యవీర్యవేగమునఁ బ్రోజ్జ్వలశూలము గేలఁ ద్రిప్పుచున్

     వదనము విప్పుగాఁ దెఱచి వచ్చుచు నున్నది యేమీమాయ యో

     కదిసె శరణ్య కృష్ణ కృపఁ గావుము మ మ్మని యార్తమూర్తులై .
246

క. తనశరణము చొచ్చుటయును, గని యపుడు ముకుందుఁ డక్షకలితక్రీడా

     జనితాస క్తిఁ దలిర్చుట, ననాదరప్రీతిలీల నచలాసనుఁ డై.
247

వ. అంగీకృతాకృత్య యైన యాకృత్య నుద్దేశించి యుద్దీప్తలీలానిర్వక్రం బగు

     చక్రంబుం బనిచిన నమ్మహాస్త్రంబు సంవర్తమార్తాండమండలచండం బై కవియు

     టయుఁ నిజతేజంబున నిజతేజంబు నిరస్తం బైన సంత్రస్తాంతరంగ యై.
248

		 ఈ పేజీలో చివరి మార్పు 19 డిసెంబరు 2021న 14:41కు జరిగింది.

అదనపు షరతులు వర్తించవచ్చు.

